[bookmark: _GoBack]Marrëveshja e Palës Përgjegjëse Balancuese
Nr. ................/...........................
Sot më,............2019 në Tiranë, nënshkruar midis Palëve:
1. Operatori i Sistemit të Transmetimit OST sh.a., një shoqëri e regjistruar në [Adresa], me NIPT [numrin e regjistrimit] dhe i licencuar për operimin e sistemit të transmetimit me licencën nr. [numrin e licencës] përfaqësuar nga ___________________ - Administratori, në vijim i referuar si OST;
Dhe
2. [emri i shoqëri PPB], një shoqëri e organizuar dhe ekzistuese sipas ligjeve të [Shteti], me zyrën e saj të regjistruar në [Adresa, Qyteti, Shteti] dhe e regjistruar në regjistrin tregtar [Qyteti] me numrin [numri i regjistrimit] dhe numër të TVSH-së [numrin ID të TVSH-së] përfaqësuar nga .....................................................Administratori, referuar në vijim si Pala Përgjegjëse Balancuese ("PPB");
I. [bookmark: _Toc2767058]KUSHTET E PËRGJITHSHME
1. OST si mbajtës i licencës për operimin e sistemit të transmetimit të energjisë elektrike, në cilësinë e Operatorit të Sistemit të Transmetimit të Energjisë, organizon tregun balancues për energjinë elektrike.
2. Me nënshkrimin e kësaj Marrëveshjeje të Palës Përgjegjëse Balancuese (në vijim referuar si Marrëveshja) PPB siguron të drejtën për të kryer transaksione në tregun e balancimit të energjisë elektrike, të cilat do të jenë objekt i faturimit dhe pagesave.
3. Të drejtat dhe detyrimet e PPB, duke iu referuar pjesëmarrjes së saj në Tregun Shqiptar të Balancimit, janë parashikuar në këtë Marrëveshje, në Rregullat e Tregut Shqiptar të Balancimit dhe në të gjitha shtojcat e saj, si dhe në legjislacionin përkatës në fuqi dhe vendimet e ERE-s.
4. PPB në vijim pranon të jetë e lidhur nga kjo Marrëveshje që konsiderohet si pjesë e Rregullave të Tregut Shqiptar të Balancimit.

II. [bookmark: _Toc2767059][bookmark: _Toc2767060][bookmark: _Toc2767061]TERMAT DHE KUSHTET E MARRËVESHJES
5. Me nënshkrimin e kësaj Marrëveshjeje, PPB bie dakord të përshtatë aktivitetet e saj me kushtet dhe kërkesat e përcaktuara në Rregullat e Tregut Shqiptar të Balancimit. Në rast të konfliktit midis Rregullave të Tregut Shqiptar të Balancimit dhe Marrëveshjes, do të mbizotërojnë  Rregullat e Tregut Shqiptar të Balancimit.
6. PPB pranon që Rregullat e Tregut Shqiptar të Balancimit kontrollohen dhe miratohen nga ERE dhe se ERE do të ketë të drejtën të imponojë dispozitat e këtyre rregullave mbi  PPB, siç parashikohet në to.
III. [bookmark: _Toc2767062]MBIKËQYRJA NGA OST, PEZULLIMI
7. Nëse gjatë zbatimit të Marrëveshjes, PPB nuk i përmbush më kushtet për të vazhduar të jetë PPB, OST do të njoftojë PPB përmes një shkrese zyrtare për pa-pajtueshmërinë.
8. Nëse PPB nuk i përgjigjet shkresës zyrtare brenda pesëmbëdhjetë (15) ditëve pas marrjes së njoftimit ose nuk merr masat përkatëse, OST mund ta pezullojë Marrëveshjen për një periudhë prej tridhjetë (30) ditësh.
9. Pas periudhës së pezullimit, OST vlerëson përsëri pajtueshmërinë e PPB me kushtet. Nëse është rivendosur pajtueshmëria, pezullimi anulohet. Nëse jo, Marrëveshja me PPB përfundon. Kjo nënkupton që pas përfundimit të Marrëveshjes, nëse PPB dëshiron të ofrojë shërbimin, duhet të ri-aplikojë nëpërmjet procedurës së parakualifikimit dhe të nënshkruajë një Marrëveshje të re me OST, në pajtim me Rregullat e TShB.
IV. DEKLARIME
Deklarime nga PPB
10. Me nënshkrimin e kësaj marrëveshje, PPB i garanton OST që:
a. Janë ndërmarrë të gjitha veprimet e nevojshme për autorizimin e duhur, siç kërkohet nga Rregullat e Tregut Shqiptar të Balancimit, dhe
b. Nënshkrimi i kësaj marrëveshje, të plotësuar nga Rregullat e Tregut Shqiptar të Balancimit nuk cenon: ndonjë ligj, rregull, rregullore, marrëveshje ose dokument të detyrueshëm ose të zbatueshëm për PPB. 
11. PPB pranon se ka detyrimin ta njoftojë menjëherë OST në rast të pa-pajtueshmërisë ose shkeljes së detyrimeve kontraktuale.
Deklarime nga OST
12. Me nënshkrimin e kësaj marrëveshje OST i garanton PPB ​​që:
a. [bookmark: _Toc2767064]Janë ndërmarrë të gjitha veprimet e nevojshme për autorizimin e duhur, siç kërkohet nga Rregullat e Tregut Shqiptar të Balancimit, dhe
b. Nënshkrimi i kësaj marrëveshje, të plotësuar nga Rregullat e Tregut Shqiptar të Balancimit nuk cenon: ndonjë ligj, rregull, rregullore, marrëveshje ose dokument të detyrueshëm ose të zbatueshëm për PPB. 
V. KOHËZGJATJA E MARRËVESHJES
13. Kjo Marrëveshje hyn në fuqi në datën e nënshkrimit të saj nga të dy Palët dhe do të vazhdojë të jetë në fuqi deri në përfundimin nga secila prej Palëve në përputhje me Seksionin IX të kësaj Marrëveshje.
VI. [bookmark: _Toc2767065]KONFIDENCIALITETI
14. OST garanton që asnjë palë e tretë nuk do të ketë qasje ose të marrë informacione për çështjet që kanë të bëjnë me biznesin ose çështjet personale të OSB,të cilat rrjedhin nga transaksionet e kryera nga PPB në tregun e balancimit. OST nuk do ta përdorë këtë informacion për qëllime të tjera përveç atyre që lidhen me aktivitetin e OST në transaksionet në tregun e balancimit.
15. PPB do të garantojë që asnjë palë e tretë nuk do të ketë qasje ose të marrë informacion konfidencial në lidhje me aktivitetin, biznesin, konsumatorët, klientët ose furnizuesit e OST.
16. Detyrimi i konfidencialitetit nuk ka të bëjë me informacionin i cili është ose është bërë publik jo për shkak të shkeljes së detyrimeve të konfidencialitetit në pajtim me këtë marrëveshje;
17. Detyrimi i konfidencialitetit nuk e kufizon OST për të paraqitur informacion tek ERE ose kur kjo kërkohet me ligj.
18. PPB pranon të drejtën e pronësisë së OST në informacionin tregtar si dhe të drejtën e tij për të vepruar në përputhje me kushtet dhe kërkesat e Rregullave të Tregut Shqiptar të Balancimit.
[bookmark: _Toc2767066]VII ZGJIDHJA E MOSMARRËVESHJEVE

19. Në rast të mosmarrëveshjes në lidhje me zbatimin e kësaj Marrëveshjeje, Palët e Marrëveshjes do të bëjnë përpjekjet më të mira për të zgjidhur mosmarrëveshjen e tyre në mënyrë miqësore, nëpërmjet negocimit. Në rast se Palët nuk mund ta zgjidhin mosmarrëveshjen përmes negocimit, Pala/Palët mund të paraqesin mosmarrëveshjen e tyre në ERE, në përputhje me Rregulloren për trajtimin e ankesave të paraqitura nga klientët dhe për zgjidhjen e mosmarrëveshjeve ndërmjet të licencuarve në sektorin e energjisë elektrike dhe gazit natyror (Bordi i ERE-s vendimi nr 114, datë 8.7.2016).
20. Në rast se mosmarrëveshja midis Palëve lidhet me interpretimin e Kodit të Transmetimit, Palët e kësaj Marrëveshje do të bëjnë zgjidhjen e mosmarrëveshjeve sipas procedurës së përcaktuar në Kodin e Transmetimit, si edhe të zbatojnë Rregulloren për trajtimin e ankesave të paraqitura nga klientët dhe zgjidhjen e mosmarrëveshjeve ndërmjet të licencuarve.
21. Në rastin e mos-pëlqimit të vendimit të ERE, çdo Palë në Marrëveshje ka të drejtë të çojë çështjen për zgjidhje në gjykatën kompetente në Tiranë.
VII. [bookmark: _Toc2767067]AMENDIMET E MARRËVESHJES

22. Kjo Marrëveshje është pjesë përbërëse e Rregullave të Tregut Shqiptar të Balancimit dhe si e tillë miratohet nga ERE. Amendimet në këtë marrëveshje kërkojnë miratimin e ERE.
23. OST mund të propozojë ndryshime në Rregullat e Tregut Shqiptar të Balancimit në përputhje me kushtet e përcaktuara në to.
24. Çdo amendim i Rregullave të Tregut Shqiptar të Balancimit ndikon drejtpërsëdrejti te Palët në këtë Marrëveshje.
[bookmark: _Toc2767068]IX. PËRFUNDIMI I MARRËVESHJES

25. Secila nga palët mund ta përfundojë këtë Marrëveshje pas një njoftimi me shkrim, në përputhje me Rregullat e Tregut Shqiptar të Balancimit.
26. Përfundimi i përkohshëm ose përfundimtar i Marrëveshjes për shkak të mospërmbushjes së detyrimit nga njëra Palë rregullohet nga Rregullat e Tregut Shqiptar të Balancimit.
[bookmark: _Toc2767069]X. NDASHMËRIA
27. Pavlefshmëria e ndonjë prej klauzolave të Marrëveshjes nuk çon në pavlefshmërinë e ndonjë klauzole tjetër ose të marrëveshjes në tërësi.
[bookmark: _Toc2767070]XI. ZBATIMI I LIGJIT
28. Çdo pretendim, mosmarrëveshje ose diferenca që mund të lindin nga ose në lidhje me këtë Marrëveshje, duke përfshirë çdo çështje në lidhje me ekzistencën, vlefshmërinë ose përfundimin e saj, do të zgjidhet në përputhje me legjislacionin shqiptar në fuqi.
29. Secila Palë heq dorë nga çdo kundërshtim që mund të ketë tani ose më vonë lidhur me seancat e zhvilluara në gjykatat shqiptare dhe gjithashtu pranon që vendimi i marrë në gjykatat shqiptare do të jetë përfundimtar dhe i detyrueshëm për Palët.
NË DËSHMI TË KËSAJ MARRËVESHJE, secila Palë ka bërë të mundur që përfaqësuesi i saj i autorizuar të zbatojë këtë marrëveshje, e cila është në fuqi që nga data e nënshkrimit nga të dy Palët.
Kjo marrëveshje nënshkruhet në katër (4) kopje origjinale, dy (2) në gjuhën angleze dhe dy (2) në gjuhën shqipe dhe secila Palë mban dy (2), një (1) për çdo gjuhë.
Për dhe në emër të PPB


Nënshkrimi			Emri dhe titulli (me shkronja të shtypura)
				
Datë:

Për dhe në emër të OST sh.a.
		

Nënshkrimi					Emri dhe titulli (me shkronja të shtypura)
				
Datë:
 
Aplikimet, pjesë përbërëse e kësaj marrëveshjeje:
1. Informacion rreth personave përgjegjës për tregtimin dhe shlyerjen në emër të PPB.
2. Kolaterali fillestar.
3. Deklarata për kompensimin e detyrimeve.
4. Deklarata për pëlqimin për marrjen e faturave elektronike.
Shënim:
Marrëveshja nënshkruhet nga përfaqësuesi i PPB në përputhje me certifikatën për regjistrim të dorëzuar në procesin e regjistrimit. OST gjithashtu mund të kërkojë informacion shtesë në rast se PPB nuk është regjistruar në regjistrin tregtar shqiptar dhe për këtë arsye nuk është në gjendje të paraqesë certifikatën e nevojshme të regjistrimit.


